
UPRAVA POLICIJE

Uprava policĳe

PU Gračanica - Jednom licu oduzeta sloboda zbog
zloupotrebe opojnih droga

 26.09.2025 

Policijski službenici Uprave policije MUP TK (Odjeljenja kriminalističke policije Policijske uprave Gračanica i PS Doboj
Istok), su uz asistenciju policijskih službenika Jedinice policije za specijalnu podršku, a postupajući po naredbi
Općinskog suda Gračanica, izvršili pretresanje porodične kuće i pomoćnih objekata koje koristi S.M., rođen 1994.
godine nastanjen na području grada Gračanica. Prilikom pretresa pronađena je i privremeno oduzeta određena
količina bijele praškaste materije koja svojim izgledom asocira na opojnu drogu "Amfetamin-speed", biljne materije
koja svojim izgledom asocira na opojnu drogu "Cannabis" i neutvrđene materije koja svojim izgledom asocira na
opojnu drogu, drobilica za opojnu drogu, digitalna vaga za precizno mjerenje, pištolj, kao i drugi predmeti koji mogu
poslužiti kao dokaz u postupku. 
O događaju je obaviješten kantonalni tužilac, po čijem nalogu je licu S.M. oduzeta sloboda, te je isti sproveden u
službene prostorije radi kriminalističke obrade, nakon čega će uz Izvještaj biti predat Kantonalnom tužilaštvu
Tuzlanskog kantona na dalje postupanje zbog postojanja osnova sumnje da je počinio krivično djelo Neovlaštena
proizvodnja i stavljanje u promet opojnih droga iz člana 238. Krivičnog zakona Federacije Bosne i Hercegovine.

